
İDARƏETMƏ11
Avropa Komissiyası ilə sıx əməkdaşlıq şəraitində və 

gələcək maraqlı tərəflərin dəstəyi ilə Youthpass-ın həyata 

keçirilməsinə cavabdeh olan SALTO Təlim və Əməkdaşlıq 

Resurs Mərkəzi öz işində Youthpass strategiyasını rəhbər 

tutur.

 

Youthpass strategiyasına gəldikdə, Avropa Komissiyasının 

ikiqat missiyası var. Erasmus+ proqramı və Avropa 

Həmrəylik Korpusu kimi Aİ-nin maliyyələşdirdiyi 

proqramları həyata keçirərkən Komissiya strategiyanın 

keyfiyyətlə həyata keçirilməsi üçün əsas subyektlərin 

lazımi alətlərlə təmin edilməsinə çalışır. Komissiya 

həmçinin gənclərlə iş vasitəsilə qeyri-formal və informal 

təlim nəticələrinin tanınmasının zəruriliyini vurğulayan Aİ 

Gənclər Strategiyası kimi siyasi əməkdaşlıq çərçivələrinin 

həyata keçirilməsində əsas rol oynayır.

Strategiyaya gəldikdə, ən mühüm idarəetmə orqanı 

institusional və müstəqil ekspertlərdən ibarət Youthpass 

Məşvərət Qrupudur. Onların Youthpass strategiyasının 

və üçillik fəaliyyət planlarının icrasını izləyəcəkləri və 

monitorinq edəcəkləri və zərurət olduqda bu kontekstdə 

işlərin gedişinə töhfə verəcəkləri gözlənilir. Youthpass 

Məşvərət Qrupunun tərkibinə mütəmadi olaraq yenidən 

baxılır.

Milli agentliklərdəki Youthpass əməkdaşlarına 

gəldikdə, milli agentliklər daxilində Youthpass ilə bağlı 

məlumatları öz ölkələrindəki maraqlı tərəflərdən alıb 

ötürən və həmçinin onlara çatdıran, Youthpass ilə bağlı 

materialların tərcüməsinin təşkilinə kömək edən və 

Youthpass strategiyasının milli və lazımi hallarda Avropa 

səviyyələrində həyata keçirilməsinə strateji dəstək 

verən həmkarlar üçün horizontal rol nəzərdə tutulur. 

Strategiyanın həyata keçirilməsi üçün fəaliyyət planları 

milli agentliklər və SALTO Təlim və Əməkdaşlıq Resurs

Mərkəzi tərəfindən birgə hazırlanır. Youthpass 

əməkdaşlarına bu vəzifələri yerinə yetirmək üçün 

kifayət qədər vaxt ayrılmalıdır. Onların işi SALTO Təlim 

və Əməkdaşlıq Resurs Mərkəzi və Avropa Komissiyası 

ilə müntəzəm onlayn və əyani görüşlər vasitəsilə 

dəstəklənəcək.

 SALTO-nun mandatına uyğun olaraq, SALTO-GƏNCLƏR 

Resurs Mərkəzlərinin və Avropa Komissiyasının müntəzəm 

görüşləri strategiyanın həyata keçirilməsinə dəstək 

verəcək.

Müddətlər: Youthpass strategiyası Youthpass üzərində 

işin istiqamətləndirilməsinə xidmət edir və bu iş əsasən 

Erasmus+ və Avropa Həmrəylik Korpusu proqramları və 

cari Aİ Gənclər Strategiyası həyata keçirildiyi müddətdə 

yerinə yetiriləcək ki, bu da və 2027-ci ilin sonunadək 

davam edəcək. Strategiya ilə bağlı işlər müvafiq dövrlər 

üçün daha geniş məqsədləri və prosesləri müəyyən 

edən üçillik fəaliyyət planları və daha konkret tədbirləri 

müəyyən edən qısa birillik iş planları vasitəsilə təşkil 

olunacaq.

Üçillik fəaliyyət planı dövründə strategiya aşağıda qeyd 

edilən monitorinq məlumatları və tədqiqat nəticələrinin 

işığında yenidən nəzərdən keçirilməlidir.

MONİTORİNQ, QİYMƏTLƏNDİRMƏ VƏ TƏDQİQAT 12
36



1

Youthpass alətinin və strategiyasının hazırlanması və tətbiqinin monitorinqi üçün aşağıdakı ümumi göstəricilər 

(indikatorlar) təklif olunur:

•	 Bu strategiyada qeyd olunduğu kimi, Youthpass alətinin texniki və konseptual inkişafı. Buraya bu 

inkişafın təsirlərini araşdırmağa yönələn sorğuların nəticələri və ya digər qiymətləndirmə tədbirləri 

daxil olacaq;

•	 Strategiyada təsvir olunan digər təşəbbüslərin və proseslərin, məsələn, təhsil tədbirlərinin və ya 

tanınma mövzusunda debatların SALTO Təlim və Əməkdaşlıq Resurs Mərkəzi və strategiya üzrə 

digər maraqlı subyektlər tərəfindən həyata keçirilməsi;

•	 Youthpass-ın istifadəsi: ümumilikdə, eləcə də Erasmus+ Gənclər və Avropa Həmrəylik Korpusu 

proqramları tərəfindən dəstəklənən müxtəlif fəaliyyət növləri çərçivəsində istifadə. Məqsəd 

Youthpass-ın bütün fəaliyyət növləri üzrə daha çox və daha balanslı istifadəsinə nail olmaqdır. 

Youthpass statistikası 2018-ci il üçün Youthpass monitorinq konsepsiyasına uyğun olaraq təqdim 

ediləcək;

•	 Proqramın tətbiq edildiyi müxtəlif ölkələrdə Youthpass-ın istifadəsi. Məqsəd ölkələr arasında 

Youthpass-dan daha çox və daha balanslaşdırılmış istifadəyə nail olmaqdır;

•	 SALTO informasiya bülleteni vasitəsilə yayılan Youthpass ilə əlaqəli xəbərlərlə bağlı Youthpass 

informasiya və kommunikasiya fəaliyyətləri; Youthpass veb-saytı vasitəsilə təbliğatın 

genişləndirilməsi; SALTO Təlim və Əməkdaşlıq Resurs Mərkəzinin sosial media kanalları vasitəsilə 

təbliğatın genişləndirilməsi;;

•	 Onlayn dəstək tədbirləri ilə əhatə olunma: ponlayn təlim fəaliyyətlərində iştirak, onlayn 

nəşrlərin yüklənməsi;

•	 Müxtəlif Avropa dillərində Youthpass sertifikatlarının, eləcə də digər dəstək materiallarının 

tərcümə edilmiş versiyalarının əlçatanlığı. 

STRATEGİYANIN MONİTORİNQİ ÜÇÜN GÖSTƏRİCİLƏR

Üçillik fəaliyyət planları üzrə hesabatlar, daha dəqiq desək, onlarda nəzərdə tutulan mərhələlərin hədəf və məqsədlərinə 

nail olunması bu strategiyanın təsirinin qiymətləndirilməsi üçün əsas təşkil edəcək. Bu hesabatlar çərçivəsində, yuxarıda 

qeyd edilən göstəricilərin təsviri ilə yanaşı, milli səviyyədə inkişaf proseslərini, səyləri və problemləri araşdırmaq üçün 

milli agentliklər arasında sorğular aparılması da nəzərdən keçirilə bilər.

Strategiyanın təsirini araşdırmaqdan əlavə, onun həyata keçirilməsi strategiyanın əsas maraqlı tərəflərinin, xüsusilə 

SALTO Təlim və Əməkdaşlıq Resurs Mərkəzinin işinin qiymətləndirilməsi və mümkün gələcək təkmilləşdirmələr 

vasitəsilə də dəstəklənə bilər.

 

QİYMƏTLƏNDİRMƏ

3

Youthpass-ın tətbiqinin mahiyyətini və təsirini dərindən araşdırmaq üçün strategiyanın həyata keçirilməsindən bir neçə il 

sonra təsirin araşdırılması aparılmalıdır. Onun nəticələri gələcək mülahizələr və tədbirlər üçün ciddi əsas təşkil edəcəkdir. 

Təsirin öyrənilməsi istiqamətində ikinci araşdırmanın aparılması strategiya dövrünün sonuna doğru nəzərdən keçirilə bilər.

RAY şəbəkəsinin müntəzəm monitorinq sorğuları Youthpass və iki Aİ gənclər proqramının öyrənmə və tanınma ilə 

bağlı aspektləri haqqında müntəzəm olaraq dəyərli elmi məlumatlar təqdim edir. Müntəzəm sorğular Youthpass üçün 

aktuallıq kəsb edən mövzulara dair tədqiqatlar vasitəsilə dolğunlaşdırıla bilər.

Bu strategiyada təsvir olunan bəzi vəzifə və rolları yerinə yetirmək üçün, xüsusən də gənclərlə iş çərçivəsində 

öyrənmənin qeyri-rəsmi xarakterini konseptuallaşdırmaq üçün elmi təşəbbüslərə də ehtiyac olacaq.  

TƏDQİQAT

Youthpass strategiyası SALTO Təlim və Əməkdaşlıq Resurs Mərkəzi tərəfindən Avropa Komissiyası 

ilə birgə işlənib hazırlanmışdır. Buraya Youthpass Məşvərət Qrupu ilə və milli agentliklərlə, eləcə də 

gənclərlə iş, könüllülük fəaliyyəti, qeyri-formal və informal öyrənmənin tanınması və təsdiqi sahəsində 

çalışan digər ekspertlərlə məsləhətləşmələr daxildir.

STRATEGİYANIN HAZIRLANMASI VƏ 
MİNNƏTDARLIQLAR

SALTO Təlim və Əməkdaşlıq Resurs Mərkəzi məsləhətləşmələr vasitəsilə bu strategiyanın hazırlanmasında əməyi olan 

hər kəsə ürəkdən təşəkkür edir. Ümid edirik ki, bu işə töhfə verənlərin hamısını aşağıda sadalaya bilmişik; əgər kimisə 

ötürmüşüksə, lütfən üzrlü sayın. Təşəkkürlərimiz aşağıdakı şəxslərə ünvanlanıb:

Adele Tinaburri, Alexandre Fonseca, Alice Dartout, Andrea Casamenti, Anita Silva, Annamaria Simeone, Annina Kurki, 

Antonella Rocchi, Barnabás Gulyás, Beata Pankowska, Christiane Westenhöfer, Daniele Nubile, Darko Markovic, Davide 

Dave Fumi, Denise De Stena, Deniss Jershov, Dita Čudare, Elisa Scardoni, Enrico Elefante, Estelle Crochu, Evelina 

Kvartunaite, Gabriela Salgado, Gabriella Civico, Giséle Evrard Markovic, Gry Nesse, Hans-Georg Wicke, Heiki Viisimaa, 

Igor Spetič, Ilaria Mardocco, Ildikó Gulácsi, Imre Töviskes, José Carlos Matos Martins, Judit Lantai, Karin Persdotter, 

Karmen Murn, Laura Liachovič, Lenka Havrdová, Lidia Greco, Mafalda Morganti, Manfred Zentner, Mara Arvai, Marietta 

Balazs, Mark Taylor, Matija Blaće, Meta Brečić-Ločičnik, Michala Velingerová, Michelangelo Belletti, Milena Butt-

Posnik, Milos Popic Svitac, Nerijus Kriauciunas, Neslihan Noyan, Nik Paddison, Nikolina Garaca, Óli Örn Atlason, Paul 

Kloostermann, Pauline Boivin, Petra Jazbec, Rita Bergstein, Roberta Lanzalaco, Ronja Höfers, Salvi Greco, Sara Bertoli, 

Sari Höylä, Sergio Andrea Rilievo, Sérgio Gonçalves, Simona Molari, Snezana Baclija Knoch, Stanislavs Babins, Suzanne 

Kavanagh, Tanya Basarab, Valerija Posavec, Virginia Hernandez, Vojislava Tomic, Yunus Denizli, Ziga Magjar.

Strategiya Avropa Komissiyasının EAC/B3 bölməsindən olan həmkarların dəstəyi ilə SALTO Təlim və Əməkdaşlıq 

Resurs Mərkəzindən (@ JUGEND für Europa) olan Kristiina Pernits, H. Eda Bakir və Hans-Georg Wicke tərəfindən 

hazırlanmışdır.

NƏŞRİ HAZIRLAYANLAR 
Nəşr edən

JUGEND für Europa/

SALTO Təlim və Əməkdaşlıq Resurs Mərkəzi, 

Godesberger Allee 142 – 148, 53175 Bonn, Almaniya

www.salto-youth.net

Nəşrə məsul şəxs

Hans-Georg Wicke

Nəşri koordinasiya edən

gKristiina Pernits, pernits@jfemail.de

Korrektor

Karin Walker, Bonn

İllüstrasiyalar və tərtibat

g Jörg və Mandy Krühne, www.kreativraum.de

Təsvirlərin mənbəyi, gwww.unsplash.de

Hüquqi nümayəndə

IJAB – Almaniya Federativ Respublikasının Beynəlxalq 

Gənclər Xidməti 

Strategiya 2021-ci ilin avqustunda dərc edilib.

Bu nəşr Avropa İttifaqının Erasmus+ və Avropa 

Həmrəylik Korpusu proqramları tərəfindən birgə 

maliyyələşdirilib. Avropa Komissiyası bu nəşrdə 

yer alan məlumatın hər hansı istifadəsinə görə 

cavabdehlik daşıya bilməz.

SALTO Təlim və Əməkdaşlıq Resurs Mərkəzi Ailə, ahıl 

vətəndaşlar, qadınlar və gənclərin işləri üzrə Federal 

Nazirlik (BMFSFJ) və Avropa Komissiyası adından 

fəaliyyət göstərən JUGEND für Europa agentliyinin 

ünvanında yerləşir.

Azərbaycan dilinə tərcümə

Bu nəşrin Azərbaycan dilinə tərcüməsi Avropa Komissiyası və Litva Xarici İşlər 

Nazirliyi tərəfindən birgə maliyyələşdirilən g “EU4Youth” Gənc Məşğulluğu və 

Sahibkarlığı Proqramı tərəfindən, gSALTO Şərqi Avropa və Qafqaz Resurs Mərkəzi 

ilə əməkdaşlıq çərçivəsində dəstəklənmişdir.

Tərcümə

Mehriban Əliyeva

Redaktə

Dr. Hikmət Mürsəlzadə

https://cpva.lt/en/project/eu4youth-phase-iii-youth-employment-and-entrepreneurship-program-eu4youth-phase-iii
https://www.salto-youth.net/rc/eeca/about/

Avropa İttifaqı tərəfindən

